
SCHUSTER, GÜNTER (66): Der Enkaufswage

Ich stundt em Supermaat an der Kass en ner Schlang. Do kom vun hingen en Frau met nem
kleine Panz. Dä hät däm Esser dä Enkaufswage hingen en de Hack rengedäut. Au, dat hät
ävver wih gedon! Weil dä Mann sich e bessche opgeräg hatt, hät däm Klein dat gefalle un do
mäht dä dat noch ens. Do hät e gesaht: “Jetz loss et ävver! Et reich!” 

Dä Klein hatt nix Besseres ze dun, wie noch ens däm dohingen erenzofahre. Do hät dä Esser
us däm Enkaufswage vun dä Mama ne Joghurtbecher genomme, opgemaht, un hät dat däm
Klein üvver der Kopp geschödt. Dann hatt e sing Rauh. Es nix mih passiert. 

